
Transkription von Brief RIG 1400a
Ort, Datierung: Riga, 1400
Signatur: Staatsarchiv Riga, Fond 673, Apparat 2, Kasten 1, 40

Bemerkung: Datum laut Archiv

Vnsen vruntliken grud tho vor(en) leuen vrund [es]' iv erbarcheit wete(n) / magh dat wy iv visschers
hebbe(n) vunden vissche(n) in der zemegal=/ler se daer se nicht vissche(n) en moghen . vnd wa(n) des
mesters / visschere daer visschen den moghtich ere nette nemen me / haddich ere waden en ghenomen
vnd hadde se tho bullen ghevort / vnd er schip nu hebbich dat ouer zeyn vme ivwer erbarcheit wille(n)
/ vnd bidiv dat gi se berichten dat ze dar nicht meer envissche(n) / op dat dar neyn twischellinge

enwerde twissche(n) iv vnde mi / want ik ed io mid iv vruntlike hebbe gheholden / vart wol in gode /
Cumdur tor mito

